
MAKTABGACHA YOSHDAGI 
BOLALARDA KASBLAR 

HAQIDA DASTLABKI 
TASAVVURLARNI 

SHAKLLANTIRISHNING 
PSIXOLOGIK-PEDAGOGIK 

ASOSLARI
Adizova Nilufar Quvondiq qizi

Navoiy viloyati pedagogik mahorat markazi
Metodik xizmat ko‘rsatish bo‘limi Maktabgacha ta’lim metodisti

Annotatsiya: Maktabgacha yoshdagi bolalarda kasblar haqidagi dastlabki tasavvurlarni shakllantirish muhim psixolo­
gik-pedagogik vazifalardan biridir. Ushbu maqolada bolalarning kasblar haqidagi tushunchalarini shakllantirish jarayoni, 
uning psixologik va pedagogik asoslari, shuningdek, ushbu jarayonni samarali amalga oshirishning metodik usullari tahlil 
qilingan. Bolalar o‘rganayotgan kasblar, ularning ijtimoiy va shaxsiy rivojlanishiga, dunyoqarashining shakllanishiga ta’sir 
qiladi. Maqolada kasb tanlashning yoshga mos tavsiyalari, pedagoglar va ota-onalarning roli, shuningdek, amaliy tavsi­
yalar ko‘rib chiqiladi.

Kalit so‘zlar: Maktabgacha yosh, kasblar, bolalar tasavvuri, psixologik rivojlanish, pedagogik asoslar, kasbga tayyorlash.
Abstract: The formation of initial concepts about professions in preschool children is one of the important psychological 
and pedagogical tasks. This article analyzes the process of shaping children’s ideas about professions, its psychological 
and pedagogical foundations, as well as methodological approaches for effectively implementing this process. The pro­
fessions children learn about influence their social and personal development and the formation of their worldview. The 
article discusses age-appropriate recommendations for career choice, the role of educators and parents, and provides 
practical suggestions for the effective development of professional concepts in early childhood.

Key words: Preschool age, professions, children’s concepts, psychological development, pedagogical foundations, 
career guidance.
Аннотация: Формирование первоначальных представлений о профессиях у детей дошкольного возраста явля­
ется одной из важных психолого-педагогических задач. В статье анализируется процесс формирования представ­
лений детей о профессиях, его психолого-педагогические основы, а также методические приёмы эффективной 
реализации этого процесса. Осваиваемые детьми профессии влияют на их социально-личностное развитие, фор­
мирование мировоззрения. В статье рассматриваются возрастные рекомендации по выбору профессии, роль 
воспитателей и родителей, а также практические рекомендации.

Ключевые слова: Дошкольный возраст, профессии, детское воображение, психологическое развитие, педагоги­
ческие основы, подготовка к профессии.

KIRISH
Kasb tanlash oddiygina ishdek tuyulsa-da, uning keyinchalik inson taqdiriga ta’siri haqida nuqtai-nazardan 

yondashsak, bu har bir insonning hayot debochasi yoki umri mazmunini tashkil etuvchi omil ekanligini tushunib 
yetamiz.Kasb-hunarga yo‘naltirish ta’lim-tarbiya jarayoni bilan uyg‘un tarzda olib borilishi buni bolalar bilan 
maktabgacha ta’lim yoshidan boshlash maqsadga muvofiq. 

MAVZUGA OID ADABIYOTLAR SHARHI
Yurtimizda maktabgacha yoshdagi bolalarning bilimli, intellektual, axloqiy, estetik, qobiliyatli va jismoniy 

rivojlanishi uchun barcha yetarli shart-sharoitlarni yaratish, maktabgacha ta’lim tizimiga innovatsiyalarni, faol 
pedagogik va axborot-kommunikatsiya texnologiyalarni tadbiq etish, bu O‘zbekiston Respublikasi maktabgacha 
ta’lim tizimini 2030-yilgacha rivojlantirish konsepsiyasini tasdiqlash to‘g‘risidagi PQ-4312 da belgilab berilgan. 

Maktabgacha katta yoshdagi bolalarda kasbga qiziqishni shakllantirishda tarbiyachi har bir bolaning qiziqish va 
qobiliyatlarini hisobga olgan holda, ularni shu kasbga yo‘naltirishlari lozim. Tarbiyachi har bir kasbning ahami­
yatini bolaga uning yoshiga mos tarzda tushuntirishi, davlatimiz tomonidan har bir kasb egalariga berilayotgan 
e’tibor, ular uchun yaratilgan imtiyoz va shartsharoitlar haqida ham esda qolarli qilib so‘zlab berishi zarur. Ana 
shunda, aytish mumkinki, 

•	 bolalarda kasb-xunarga xayrixohlik, qiziqishni uyg‘otish; 

•	 kasb-hunarning amaliy ahamiyatini bolaning ehtiyojiga bog‘lab tushuntirish; 

•	 kasb-hunarlar bilan tanishtirishda dastlab bolalar e’tiborini mehnat natijasi, mahsuliga, so‘ngra esa mehnat 
jarayoni va unda qo‘llaniladigan vositalarga qaratish imkoni hosil bo‘ladi.

TADQIQOT METODOLOGIYASI
Bolalarning kelajakda qanday inson bo‘lishlari va qaysi kasbni egallashlari aynan maktabgacha yosh 

davrida yaqqol namoyon bo‘ladi. Bizning maqsadimiz ham yurtimiz ravnaqiga hissa qo‘shadigan barkamol 
avlodni tarbiyalab voyaga yetkazishdan iboratdir. Shu sababdan, maktabgacha yosh davridan bolalarni kasb 
tanlashga qiziqishni shakllantirish muhim hisoblanadi.Maktabgacha yoshdagi bolalar dunyoqarashlari va tush­
unchalari hali shakllanib bo‘lmagan bo‘lsa-da, ular atrof-muhitdan o‘ziga xos tasavvurlarni qabul qilishadi. Bu 
davrda bolalar o‘zlarining ijtimoiy rolini anglashga boshlaydilar. Psixologik nuqtai nazardan, bolalar orasida 
kasblarga bo‘lgan qiziqishlarning shakllanishi ota-onalar, o‘qituvchilar va jamiyat bilan o‘zaro aloqalar orqali 
amalga oshadi. Lev Vygotskiy (Vgotskiy) asosan bolalar rivojlanishi, til, muloqot va ijtimoiy-o‘quv jarayoni 
haqida nazariyalar yaratgan mashhur psixologdir.Uning ijtimoiy rivojlanish va o‘rganish nazariyalari maktab­
gacha yoshdagi bolalarda kasblarga qiziqishni shakllantirishga ham taalluqli.Vygotskiyning asosiy qarashlari 
va kasblarga qiziqish bilan bog‘liq jihatlar:

TAHLIL VA NATIJALAR
Ijtimoiy muloqot va o‘rganishning roli

Vygotskiy ta’kidlaganidek, bolaning rivojlanishi asosan ijtimoiy muhit va o‘zaro aloqalar orqali amalga 
oshadi. Kasblar haqida qiziqish ham ijtimoiy muhitda – ota-ona, pedagoglar, tengdoshlar bilan muloqot orqali 
shakllanadi.

Zonaviy rivojlanish – ya’ni yaqin rivojlanish zonasining ahamiyati

Bola hozirda mustaqil bajara olmaydigan, ammo yordam bilan amalga oshira oladigan vazifalarni baja­
rishda rivojlanadi. Kasblarga qiziqishni uyg‘otishda pedagoglar va ota-onalar bola qobiliyatlari va qiziqishlarini 
to‘g‘ri yo‘naltirib, bu “yaqin rivojlanish zonasida” qo‘llab-quvvatlash kerak.

Rollar orqali o‘rganish

Vygotskiy nazariyasida bolalar ijtimoiy rollarni o‘rganadi va taqlid qiladi. Kasblarga qiziqish ham aynan 
shu jarayonda, ya’ni rol o‘yinlari, modellashtirish orqali paydo bo‘ladi.Leontyevning so‘zlariga ko‘ra, maktab­
gacha katta yoshdagi bolalarda boshqa odamning faoliyatini baholash, o‘zini boshqa insonlarning hayot faoli­
yati bilan solishtirish qobiliyati paydo bo‘ladi. Bu yoshdagi bolalarda kattalar dunyosiga va ularning turli-tuman 
faoliyatiga bevosita qiziqish mavjud.T.A.Markova va V.G.Nechayevalar ekskursiyaga kata ahamiyat berganlar. 
Ular ekskursiyani maktabgacha yoshdagi bolalarning kasblar haqidagi g‘oyalarini shakllantirishning eng sama­
rali usuli deb hisoblashgan.

Pedagogik nuqtai nazardan, maktabgacha yoshdagi bolalarda kasblar haqidagi tasavvurlarni shakllan­
tirishda tarbiyachilarning rolini e’tiborga olish zarur. Mashg‘ulotlar va o‘yinlar orqali bolalarga kasblarning 
xilma-xilligi va har bir kasbning o‘ziga xos ahamiyati tushuntirilishi kerak. Bu jarayonning muvaffaqiyati tarbiya­
chining metodik yondashuvi, materiallarning mazmuni va bolalarning yoshiga moslashtirilganligini talab qiladi.
Ota-onalar bolalariga kasblar haqida ma’lumot berishda asosiy qo‘llab-quvvatlovchilar hisoblanadi. Uyda tarbi­
yachilar va ota-onalar tomonidan turli kasblarga oid suhbatlar, bolalar uchun o‘yinlar va real hayotdan misollar 
yordamida kasblar haqidagi tasavvurlarni mustahkamlash mumkin.Har bir yosh davri bolalarda kasblar haqidagi 
tasavvurlarni shakllantirishning o‘ziga xos xususiyatlariga ega. Maktabgacha yoshdagi bolalarda kasblarga 
qiziqishning shakllanishi va rivojlanishida kichik o‘ylar va amaliy mashg‘ulotlar yordam beradi. Bu yoshdagi 
bolalar uchun eng samarali metod o‘yin orqali ta’limdir.

XULOSA VA TAKLIFLAR
Maktabgacha yoshdagi bolalarda kasblar haqidagi dastlabki tasavvurlarni shakllantirish, nafaqat kasb 

tanlash jarayonini osonlashtiradi, balki ularning shaxsiy va ijtimoiy rivojlanishiga ham xizmat qiladi. Kasb 
haqidagi tasavvurlarni shakllantirishda psixologik-pedagogik asoslar va metodik yondashuvlarning ahami­
yati juda katta. Ota-onalar va tarbiyachilar bu jarayonda muhim rol o‘ynaydi, shuning uchun ularning kasblar 
haqidagi ma’lumot va tushunchalari bolalar uchun to‘g‘ri yo‘l-yo‘riqni taqdim etishi kerak. Shu bois, bu jarayonni 
samarali amalga oshirish uchun tarbiyachilarning va ota-onalarning bilimi va metodik yondashuvlari doimiy 
ravishda takomillashtirilishi zarur.

•	 maktabgacha ta’lim muassasalarida kasblar haqidagi tushunchalarni yanada kengaytirish uchun maxsus 
o‘yinlar va amaliy mashg‘ulotlar tashkil etilishi zarur;

•	 pedagoglarga kasblar haqidagi tushunchalarni bolalarga samarali yetkazish uchun yangi metodik qo‘llan­
malar ishlab chiqilishi lozim;

•	 ota-onalar uchun kasb tanlash va rivojlantirish bo‘yicha maxsus treninglar va seminarlar tashkil etilishi 
foydali bo‘ladi;

•	 bolalarga kasblar haqida o‘rganish imkoniyatlarini yaratish uchun real hayotdan misollar va tajribalar orqali 
ta’lim berish muhim.

Foydalanilgan adabiyotlar ro‘yxati:
1.	 O‘zbekiston Respublikasi maktabgacha ta’lim tizimini 2030-yilgacha rivojlantirish Konsepsiyasi
2.	 Takomillashtirilgan ilk qadam o‘quv dasturi 2022
3.	 Vygotsky, L. S. (1978). Mind in Society: The Development of Higher Psychological Processes. -Harvard University 

Press.
4.	 Maktabgacha yoshdagi bolalarga interfaol metodlarni qo‘llash usuli. Turdiyeva Izzatoy Sadikovna
5.	 Maktabgacha yoshdagi bolalarni kasbga erkin qiziqishlarini shakllantirishning dasturiy ta’minotini maktabgacha ta’lim 

tashkilotlariga joriy etish mexanizmlar N.N.Djamilova
6.	 Abdullayevna, G. G., & Kamaldinovna, B. M. (2022). Ways Of Formation Of Technological Competence In Future 

Teachers.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

192

2025-yil, sentyabr, 9-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

